ᐱᓂᐊᕐᓂᕋᐅᑎᕗᑦ: “ᐃᓄᖕᓄᑦ ᐱᕚᓪᓕᕈᑎᒃᓴᐅᔪᖅ, ᐃᓅᓯᒃᑯᑦ ᐱᖅᑯᓯᑐᖃᒃᑯᑦ ᐱᕙᓪᓕᐊᔪᓕᕆᓂᕐᒃᑯᑦ ᐊᖏᖃᑎᒌᒍᑦ ᐊᑐᕐᓗᒍ”

ᑐᓴᒐᒃᓴᓐᖑᖅᑎᑕᐅᔪᖅ

NR 07-19 ᖃᐅᒪ - ᐃᕐᖐᓐᓇᖅ ᓴᖅᑭᖅᑕᐅᔭᕆᐊᓕᒃ

ᑐᓐᖓᕕᒃᑯᑦ ᓴᖅᑭᑎᑦᓯᔪᑦ ᖃᐅᒪᒃᑯᑦ ᐱᓕᕆᐊᒃᓴᖏᓐᓂᒃ

(ᓯᑉᑎᒻᕙ 27, 2007- ᐃᖃᓗᐃᑦ, ᓄᓇᕗᑦ) ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐅᑉᓗᒥ ᓴᖅᑭᑎᑦᓯᖅᑲᐅᔪᖅ ᐊᕐᕌᒎᑦᑎᓐᓂ ᐱᓕᕆᐊᒃᓴᕆᓂᐊᖅᑕᖏᓐᓂᒃ ᖃᐅᒪ ᒪᒥᓴᖅᑐᓕᕆᓂᕐᒧᑦ ᐊᕐᕕᑕᖅᑏᑦ ᐱᓕᕆᐊᖓᓄᑦ.

2007-2008-ᒥ, ᐱᓕᕆᐊᖑᓂᐊᖅᑐᑦ ᒪᒥᓴᕐᓂᕐᒧᑦ ᐊᒻᒪᓗ ᐋᖅᑭᑲᓐᓂᕈᒪᓂᕐᒧᑦ ᐃᓅᓯᕐᒥ ᐃᑲᔪᖅᑎᐅᔪᑦ ᐊᑐᐃᓐᓇᐅᒪᑎᑦᓯᓂᐊᕐᒪᑕ ᓯᑕᒪᓂ ᓄᓇᕗᒻᒦᑦᑐᓂ ᓄᓇᓕᖕᓂ ᓇᓗᓇᐃᖅᑕᐅᓯᒪᔪᓂ ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ ᑖᒃᑯᓇᓐᖔᖅᓯᒪᔪᑦ ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓂᒃ ᐊᖏᕐᕋᒥᓐᓂᒃ ᓅᑕᐅᓪᓗᑎᒃ ᐃᓕᓐᓂᐊᖅᑎᐅᖃᑦᑕᖅᓯᒪᔪᓂᒃ ᓄᓇᕗᒻᒥ. ᐃᑲᔪᖅᑏᑦ ᐋᓐᓂᐊᓯᐅᖅᑎᕐᔪᐊᑦ ᒪᒥᓴᖅᐸᓪᓕᐊᒍᒪᔪᓄᑦ ᐃᑲᔪᖅᑎᒌᓪᓗᑎᒃ ᓄᓇᓕᖕᓄᐊᖃᑦᑕᕈᒫᕐᓂᐊᖅᑐᑦ ᑕᖅᑭᒥᒃ ᐊᑕᐅᓯᕐᒥᒃ ᑲᒪᖃᑦᑕᕐᓗᑎᒃ ᒪᒥᓴᖅᑐᓕᕆᓂᕐᒥᒃ ᐊᒻᒪᓗ ᐋᖅᑭᑲᓐᓂᕈᒪᔪᓂᒃ ᐃᓅᓯᕐᒥᓐᓂᒃ ᐃᑲᔪᕆᐊᕐᓗᑎᒃ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᓂᒃ ᐊᖏᕐᕋᒥᓐᓂᒃ ᓅᑕᐅᓪᓗᑎᒃ, ᐊᒻᒪᓗ ᑭᓇᑐᐃᓐᓇᓯᐊᕐᒥᒃ ᐃᑲᔪᖅᑕᐅᔪᒪᔪᒥᒃ ᖁᐊᖅᓵᓇᖅᑐᒃᑰᓚᐅᖅᓯᒪᔪᒥᒃ ᑲᑕᒍᑎᒋᓪᓗᒍ ᐃᓅᓯᕐᒥᓐᓂ ᐋᓐᓂᑎᖅᑕᐅᖃᑦᑕᖅᓯᒪᓂᒃᑯᓘᓐᓃᑦ ᓯᓪᓗᑎᑕᐅᓂᒃᑯᑦ ᓇᐅᒃᑯᑐᐃᓐᓇᖅ ᐃᑲᔪᖅᑕᐅᔪᒪᔪᖃᖅᐸᑦ ᐊᑐᐃᓐᓇᐅᑦᓯᐊᓂᐊᕐᒥᔪᑦ ᑖᒃᑯᓄᖓ. 

ᖃᐅᒪᒃᑯᑦ ᐱᓕᕆᖃᑦᑕᓲᖑᔪᑦ ᑖᒃᑯᓄᓐᖓᖓᔪᓂᒃ ᐃᓱᒪᒃᑯᑦ, ᑎᒥᒃᑯᑦ, ᐃᓅᓯᒃᑯᑦ ᐊᒻᒪᓗ ᐃᓗᒃᑯᑦ ᐃᑲᔪᖅᑕᐅᔪᒪᔪᓂᒃ. ᐃᓕᓐᓂᐊᖃᑎᒌᖃᑦᑕᓲᖑᔪᑦ ᑲᑎᓐᖓᓪᓗᑎᒃ ᕿᑦᓵᓂᕐᒥᒃ, ᐊᖏᖅᓯᒪᒋᐊᕈᑎᒃᓴᑦ, ᓂᓐᖓᐅᒪᓂᕐᒥᒃ ᖁᕕᐊᓱᖏᖃᑦᑕᓂᒃᑯᑦ ᑎᒍᒥᐊᕈᓐᓃᐸᓪᓕᐊᓂᖅ, ᒪᒥᓴᕐᓂᖅ ᐊᒻᒪᓗ ᐊᑕᖏᕐᓗᑎᒃ ᐅᖅᑲᕆᑦᓴᖃᑎᒌᓐᓂᖅ, ᐊᒻᒪᓗ ᐅᖃᖃᑎᖃᖃᑦᑕᕐᓂᖅ ᐊᐃᑉᐸᑐᐊᖃᕐᓗᓂ ᒪᓂᒪᑎᑕᐅᓂᐊᕐᒥᔪᖅ.

ᖃᐅᒪ ᒪᒥᓴᖅᑐᓕᕆᓂᕐᒧᑦ ᐊᕐᕕᑕᖅᑎᓄᑦ ᐱᓕᕆᐊᖑᔪᖅ ᑭᓇᐅᔭᓕᑕᐅᓯᒪᔪᖅ ᓄᓇᖃᖅᑳᖅᑐᕕᓃᑦ ᒪᒥᓴᖅᑐᓕᕆᔨᒃᑯᖏᓐᓂᒃ. ᐱᓕᕆᐊᖑᔪᖅ ᓴᖅᑭᖅᑕᐅᒋᐊᓐᖓᓚᐅᖅᓯᒪᔪᖅ ᑐᓐᖓᕕᒃᑯᑎᒍᑦ 2003-ᒥ ᐃᑲᔪᖅᑕᐅᕕᖃᕈᓐᓇᖁᓪᓗᒋᑦ ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᕕᓃᑦ ᐊᖏᕐᕋᒥᓂᒃ ᓅᑕᐅᓪᓗᑎᒃ ᐊᑯᓂᐊᓗᒃ ᐃᓅᓯᖏᓐᓂ ᑎᒍᒥᐊᖃᑦᑖᖅᓯᒪᔪᑦ ᓴᒃᑯᐃᕙᓪᓕᐊᒍᓐᓇᖁᓪᓗᒋᑦ ᐊᑐᖅᓯᒪᔭᒥᓂᒃ.

ᐋᖅᑭᑦᑕᐅᓯᒪᔪᑦ ᓇᒧᓐᖓᖃᑦᑕᕐᓂᐅᓂᐊᖅᑐᑦ ᐊᕐᕌᒍᑦᑎᓐᓂᒃ ᐃᒪᐃᓕᖓᔪᑦ:

· ᑭᖕᒥᕈᑦ: ᐆᑦᑑᕝᕙ 13 – ᓅᕙᐃᒻᕙ 4.

· ᑎᑭᕋᕐᔪᐊᖅ: ᓅᕙᐃᒻᕙ 19 – ᑏᓰᒻᕙ 14

· ᑕᓗᕐᔪᐊᖅ: ᔭᓐᓄᐊᓕ 14 – ᕕᑉᕗᐊᓕ 8.

· ᒥᑦᑎᒪᑕᓕᒃ: ᕕᑉᕗᐊᓕ 25 – ᒫᑦᓯ 21

ᑐᑭᓯᒋᐊᒃᑲᓂᕐᕕᒃᓴᖅ

ᑭᐅᕆ ᒪᒃᓕᔅᑭ

ᑐᑭᒧᐊᒃᑎᑦᑎᔨ ᑐᓴᐅᒪᖃᑦᑕᐅᑎᓕᕆᔨᒃᑯᑦ

ᓄᓇᕗᑦ ᑐᓐᖓᕕᒃ ᑎᒥᖓ

ᐅᖄᓚᐅᑖ: (867) 975-4914 ᐊᑭᖃᓐᖏᑦᑐᖅ: 1-888-646-0006

kmccluskey@tunngavik.com
www.tunngavik.com
ᑐᓐᖓᕕᒃᑯᑦ ᑐᓴᕋᒃᓴᓐᖑᖅᑎᑕᖏᑦ ᑕᑯᔭᐅᔪᓐᓇᕐᒥᔪᑦ ᖃᕆᓴᐅᔭᒃᑯᑦ ᐅᕙᓂ: http://www.tunngavik.com

